
पाठक जानते हैं कि स्व. मदन लाल खंडेलवालजी वर्षों तक विदेश में रहते हुए भी भारत के दृष्टिबाधितों के लिए कुछ-न-कुछ सोचते ही रहते थे। उनकी सोच रचनात्मक थी। वह उपदेशक नहीं थे, पर कुछ करके दिखाना जानते थे। यह सचमुच सत्य ही है कि उन्होंने एक फकीर का-सा जीवन जिया। अतः उनकी स्मृति को बनाए रखने के लिए परिसंघ हर साल एक ब्रेल निबन्ध प्रतियोगिता का आयोजन पिछले पाँच वर्षों से कर रहा है। गत वर्ष यह प्रतियोगिता हिन्दी, अंग्रेजी, तमिल व मराठी भाषाओं में की गयी थी, परन्तु देखा यह गया है कि जितना बड़ा नाम इस प्रतियोगिता के साथ जुड़ा हुआ है, उसके मुताबिक प्रविष्टियाँ प्राप्त नहीं होतीं। इसलिए परिसंघ की राष्ट्रीय कार्यकारिणी ने हाल ही में हुई अपनी बैठक में निर्णय लिया है कि:
· जूनियर ग्रुप में आयु सीमा 25 से घटाकर 18 साल की जाए, ताकि स्कूली छात्र-छात्राओं को कॉलेज के छात्र-छात्राओं से कोई चुनौती न मिले और वे खुले दिल से इसमें भाग ले सकें। वरिष्ठ समूह (सीनियर ग्रुप) में 19 साल से अधिक आयु के दृष्टिबाधित व्यक्ति भाग ले सकेंगे। अधिकतम आयु की कोई सीमा नहीं है, यानी 19 साल से सौ साल या इससे भी अधिक की आयु वाला भाग ले सकता/सकती है।
· दूसरा बड़ा निर्णय यह लिया गया कि निबन्ध की शब्द-सीमा में नाम, पते आदि को नहीं जोड़ा जाएगा।
· वरिष्ठ समूह के लिए निबन्ध के शब्दों की संख्या कम-से-कम आठ सौ तथा अधिकतम एक हजार होगी, वहीं कनिष्ठ वर्ग के लिए शब्दों की संख्या कम-से-कम पाँच सौ तथा अधिकतम सात सौ होगी।
· निबन्धकार को निबन्ध‌ लिखते समय भाषा, शैली, रोचकता तथा ब्रेल लेखन में शुद्धि का विशेष ध्यान रखना होगा।
· निबन्ध मौलिक हो और वेबसाइटों से की गयी नकल का सहारा न लिया गया हो।
· निबन्ध लिखने में ब्रेल टाइपराइटर व ब्रेल स्लेट का ही प्रयोग किया जाए।
· जूनियर ग्रुप के लिए 8,000 रुपये (प्रथम), 5,000 रुपये (द्वितीय) तथा 3,000 रुपये (तृतीय) पुरस्कार होंगे। सीनियर ग्रुप के लिए 10,000 रुपये (प्रथम), 7,000 रुपये (द्वितीय) तथा 4,000 रुपये (तृतीय) पुरस्कार होंगे।
· वरिष्ठ समूह के लिए निबन्ध का शीर्षक होगा ‘भारत का अन्तरिक्ष खोज कार्यक्रम--कितना सार्थक, कितना प्रासंगिक’ या ‘भारत में आतंकवाद--वास्तविक कारण तथा निदान’ जबकि कनिष्ठ वर्ग के लिए टॉपिक होगा ‘यौन शिक्षा और दृष्टिबाधित छात्र-छात्राएं’ या ‘मेरी पसन्द--ब्रेल पुस्तकें या ध्वन्यांकित पुस्तकें--क्यों?’

निबन्ध परिसंघ के कार्यालय में 30 सितम्बर तक पहुँचना चाहिए।

